
დანართი:
სსიპ - სამცხე-ჯავახეთის სახელმწიფო უნივერსიტეტის განათლების

 დამადასტურებელი დოკუმენტების მკაცრი აღრიცხვის ფორმების გამოყენების,

 აღრიცხვა-ანგარიშგების და გაცემის წესი

მუხლი 1. ზოგადი დებულება
1.
აღნიშნული წესი შემუშავებულია „მკაცრი აღრიცხვის ფორმების შესახებ“ საქართველოს კანონისა და მოქმედი კანონმდებლობის მოთხოვნათა გათვალისწინებით.

2.
სსიპ - სამცხე-ჯავახეთის სახელმწიფო უნივერსიტეტის (შემდგომში „უნივერსიტეტი) გასცემს განათლების დამადასტურებელ მკაცრი აღრიცხვის ფორმებს განკუთვნილ შემდეგ  დოკუმენტებს:

ა) უმაღლესი განათლების დამადასტურებელი სახელმწიფო დოკუმენტი – დიპლომი; პროფესიული განათლების დამადასტურებელი სახელმწიფო დოკუმენტი – პროფესიული მომზადების პროგრამის და პროფესიული გადამზადების პროგრამის სერტიფიკატი; პროფესიული განათლების დამადასტურებელი სახელმწიფო დოკუმენტი – ცალკეული მოდულებით განსაზღვრული სწავლის შედეგების მიღწევის სერტიფიკატი; მასწავლებლის მომზადების სერტიფიკატი (გარდა სერტიფიკატის დანართისა); პროფესიული განათლების დამადასტურებელი სახელმწიფო დოკუმენტი – დიპლომი; 

ბ) უმაღლესი განათლების დამადასტურებელი სახელმწიფო დოკუმენტის – დიპლომის დუბლიკატი; მასწავლებლის მომზადების სერტიფიკატის (გარდა სერტიფიკატის დანართისა) დუბლიკატი; პროფესიული განათლების დამადასტურებელი სახელმწიფო დოკუმენტის – დიპლომის დუბლიკატი;
3. საჭიროების შემთხვევაში ასევე გაიცემა: პროფესიული განათლების დამადასტურებელი სახელმწიფო დოკუმენტი – პროფესიული მომზადების პროგრამის და პროფესიული გადამზადების პროგრამის სერტიფიკატის დუბლიკატი და პროფესიული განათლების დამადასტურებელი სახელმწიფო დოკუმენტი – ცალკეული მოდულებით განსაზღვრული სწავლის შედეგების მიღწევის სერტიფიკატის დუბლიკატი.
მუხლი 2. მკაცრი აღრიცხვის ფორმებით მომარაგება

1.
მკაცრი აღრიცხვის ფორმებით მომარაგებას უნივერსიტეტი ახორციელებს დამოუკიდებლად.

2.
მკაცრი აღრიცხვის ფორმების შეკვეთას უნივერსიტეტი აწარმოებს „მკაცრი აღრიცხვის ფორმების შესახებ“ საქართველოს კანონის მე-5 და მე-7 მუხლების თანახმად შესაბამის პოლიგრაფიულ საწარმოში, ხელშეკრულების გაფორმების საფუძველზე.

3.
პოლიგრაფიული საწარმოდან მკაცრი აღრიცხვის ფორმების  გამოტანას უზრუნველყოფს უნივერსიტეტი.

მუხლი 3. მკაცრი აღრიცხვის ფორმების შენახვა
1.
მკაცრი აღრიცხვის ფორმების შენახვა ხორციელდება „მკაცრი აღრიცხვის ფორმების შესახებ“  საქართველოს კანონის მე-8 მუხლის მე-5, მე-6 და მე-7 პუნქტების შესაბამისად.

2.
მკაცრი აღრიცხვის ფორმები ინახება ხელმძღვანელი პირის სამართლებრივი აქტით განსაზღვრულ პასუხისმგებელ პირთან, სპეციალურად გამოყოფილ და სათანადოდ დაცულ ადგილას.

მუხლი 4. მკაცრი აღრიცხვის ფორმების შევსება და გაცემა
1. მკაცრი აღრიცხვის ფორმები ივსება და გაიცემა ხელმძღვანელი პირის  ბრძანებით განსაზღვრული  პასუხისმგებელი პირების მიერ.
2 მკაცრი აღრიცხვის ფორმების  მფლობელისთვის გადაცემა დასტურდება სარეგისტრაციო ჟურნალებში  პირის ხელმოწერით.

მუხლი 5. გაცემული მკაცრი აღრიცხვის ფორმის შეცვლა და დუბლიკატის გაცემა
1. გაცემული უმაღლესი განათლების დამადასტურებელი სახელმწიფო დოკუმენტის – დიპლომის, მასწავლებლის მომზადების სერტიფიკატის, პროფესიული განათლების დამადასტურებელი სახელმწიფო დოკუმენტის – დიპლომის  დაკარგვის ან დაზიანების შემთხვევაში კურსდამთვარებულზე დამზადდება ახალი უმაღლესი განათლების დამადასტურებელი სახელმწიფო დოკუმენტი - დიპლომი (დუბლიკატი)  ან/და მასწავლებლის მომზადების სერტიფიკატი (დუბლიკატი) ან/და პროფესიული განათლების დამადასტურებელი სახელმწიფო დოკუმენტი – დიპლომი (დუბლიკატი);
2. გაცემული უმაღლესი განათლების დამადასტურებელი სახელმწიფო დოკუმენტის – დიპლომის, მასწავლებლის მომზადების სერტიფიკატის, პროფესიული განათლების დამადასტურებელი სახელმწიფო დოკუმენტის – დიპლომის   შეცვლა ასევე შესაძლებელია იმ შემთხვევაში, როდესაც პირმა განათლების დამადასტურებელი შესაბამისი დოკუმენტის მიღების შემდეგ მოქმედი კანონმდებლობის შესაბამისად შეიცვალა სახელი ან/და გვარი.
3. დაინტერესებულმა პირმა განათლების დამადასტურებელ მკაცრი აღრიცხვის ფორმების დუბლიკატის ან ახალი მკაცრი აღრიცხვის ფორმის მიღების მოთხოვნით უნივერსიტეტში უნდა წარმოადგინოს შემდეგი დოკუმენტები:
ა) განცხადება, რომელიც აკმაყოფილებს საქართველოს ზოგადი ადმინისტრაციული კოდექსის 78-ე მუხლში მითითებულ მოთხოვნებს; 

ბ) პირადობის დამადასტურებელი დოკუმენტის (მოქალაქის პირადობის მოწმობის) ასლი; 

გ) პირის მიერ სახელის ან/და გვარის შეცვლის შემთხვევაში აღნიშნული ფაქტის დამადასტურებელი დოკუმენტი; 

დ) გამოსაყენებლად უვარგისი  განათლების დამადასტურებელი დოკუმენტი, გარდა იმ შემთხვევისა, როცა პირს განათლების დამადასტურებელი შესაბამისი დოკუმენტი დაკარგული აქვს.

4. განათლების დამადასტურებელ მკაცრი აღრიცხვის ფორმების, რომელშიც მოცემული პირადი მონაცემები შეცვლილია ან იგი დაზიანებულია, ახალი ფორმების გაცემასთან ერთად ექვემდებარება გაუქმებულად გამოცხადებას რექტორის ბრძანების საფუძველზე.

5. უმაღლესი განათლების დამადასტურებელი სახელმწიფო დოკუმენტის – დიპლომის, მასწავლებლის მომზადების სერტიფიკატის, პროფესიული განათლების დამადასტურებელი სახელმწიფო დოკუმენტის – დიპლომის მფლობელს ეძლევა ინფორმაცია შეცვლილი დოკუმენტების გაუქმების თაობაზე და განემარტება, რომ შეცვლილი (გაუქმებული) უმაღლესი განათლების დამადასტურებელი სახელმწიფო დოკუმენტის – დიპლომის, მასწავლებლის მომზადების სერტიფიკატის, პროფესიული განათლების დამადასტურებელი სახელმწიფო დოკუმენტის – დიპლომის გამოყენების შემთხვევაში პასუხისმგებლობა კანონმდებლობით დადგენილი წესით მასვე დაეკისრება. 
6. მფლობელის მიერ შესაცვლელად წარმოდგენილი უმაღლესი განათლების დამადასტურებელი სახელმწიფო დოკუმენტის – დიპლომი ან/და მასწავლებლის მომზადების სერტიფიკატი ან/და პროფესიული განათლების დამადასტურებელი სახელმწიფო დოკუმენტი – დიპლომი რომლის შეცვლა განხორციელდა, უბრუნდება მის მფლობელს დოკუმენტის გახვრეტილი ინდივიდუალური ნომრით. 

7. მფლობელის მიერ მასზე გაცემული განათლების დამადასტურებელი დოკუმენტის მკაცრი აღრიცხვის ფორმის დაკარგვის შემთხვევაში, აღნიშნული დოკუმენტის დუბლიკატის გაცემის შემდგომ, კურსდამთავრებულის მიერ დაკარგული დოკუმენტის (უმაღლესი განათლების დამადასტურებელი სახელმწიფო დოკუმენტის – დიპლომის, მასწავლებლის მომზადების სერტიფიკატის, პროფესიული განათლების დამადასტურებელი სახელმწიფო დოკუმენტი – დიპლომის) პოვნის შემთხვევაში ხსენებული გაუქმებული დოკუმენტის გამოყენებაზე პასუხისმგებლობა ეკისრება მის მფლობელს. 
8. დაინტერესებული პირის მომართვის შემთხვევაში, ამ მუხლით დადგენილი წესით, შესაძლებელია ასევე პროფესიული განათლების დამადასტურებელი სახელმწიფო დოკუმენტის – პროფესიული მომზადების პროგრამის და პროფესიული გადამზადების პროგრამის სერტიფიკატის დუბლიკატისა და პროფესიული განათლების დამადასტურებელი სახელმწიფო დოკუმენტის – ცალკეული მოდულებით განსაზღვრული სწავლის შედეგების მიღწევის სერტიფიკატის დუბლიკატის გაცემა.
 
მუხლი 6. გამოსაყენებლად უვარგისი მკაცრი აღრიცხვის ფორმების    ჩამოწერა.

1.
გამოსაყენებლად უვარგისი მკაცრი აღრიცხვის ფორმების  ჩამოწერა შეიძლება:
ა) შევსების დროს დაშვებული შეცდომის გამო;
ბ)  ფიზიკური დაზიანების გამო;
გ) მკაცრი აღრიცხვის ფორმის რეგისტრაციის გაუქმების გამო.

2.
გამოსაყენებლად უვარგისი მკაცრი აღრიცხვის ფორმის  ჩამოწერა უნდა მოხდეს ხელმძღვანელი პირის ბრძანების საფუძველზე შექმნილი  კომისიის სხდომის სათანადოდ შედგენილი ოქმისა და მკაცრი აღრიცხვის ფორმის  ჩამოწერის აქტის (დანართი #1) საფუძველზე. 
3.
გამოსაყენებლად უვარგისი მკაცრი აღრიცხვის ფორმების ექსპერტიზა - უტილიზაცია ხორციელდება საქართველოს კანონმდებლობით დადგენილი წესით. 

                                                                                                                                              დანართი 1
მკაცრი აღრიცხვის ფორმის ჩამოწერის
აქტი №
ქ. ახალციხე

„____“  __________ 20      წელი

